
KPDN digesa
tangani
kenaikan
harga
sayur, buah
Georgetown: Persatuan Penggu-
na PulauPinang (CAP)menggesa
Kementerian Perdagangan Da-
lam Negeri dan Kos Sara Hidup
(KPDN) bersama Lembaga Pema-
saran Pertanian Persekutuan
(FAMA), mengambil tindakan se-
gera bagi menangani isu kenai-
kan harga sayur-sayuran dan
buah-buahan tempatan di pasa-
ran.
Ia susulan tinjauan CAP ba-

ru-baru ini yang mendedahkan
kenaikanhargamendadakdalam
tempoh hanya dua minggu.
Presiden CAP,MohideenAbdul

Kader, berkata melalui tinjauan
harga kacang didapati melonjak
daripada RM9 kepada RM17.50
sekilogram dan bendi daripada
RM7 kepada RM12.50.
Sementara harga kacang pan-

jang daripada RM8 kepada RM20;
sawi daripada RM6 kepada RM12
dan cili merah daripada RM8 ke-
pada RM18.
“Kenaikan mendadak itu di-

kaitkan dengan kekurangan be-
kalan disebabkan musim hujan
baru-baru ini dan peniaga sudah
diberi amaran harga sayur-sayu-
ran dan buah-buahan boleh me-
ningkat lagi.
“Memandangkanmusimhujan

belum reda, Malaysia sepatutnya
menghentikan eksport ikan dan
sayur-sayuran ke negara lain dan
mengutamakan permintaan tem-
patan sehinggamusimhujan ber-
akhir,” katanya menerusi kenya-
taan, semalam.
Mohideen berkata, CAP juga

menggesa Unit Penguatkuasaan
KPDN menyiasat kenaikan har-
ga yang mendadak itu sehingga
membebankan orang ramai te-
rutama golonganmiskin dan ber-
pendapatan rendah.
Katanya, kenaikan harga itu

boleh memberi kesan serius ke-
pada diet isi rumah berpenda-
patan rendah kerana mereka
mungkin terpaksa mengurang-
kan barangan makanan penting
kerana kos yang lebih tinggi.
“Walaupun gesaan dilakukan

berulang kali supaya tindakan
diambil, CAP mendapati FAMA
tidak mengambil langkah men-
cukupi dan berkesan bagi me-
ngawal pemasaran dan pengeda-
ran sayur-sayuran. Ia bermakna
tuntutan kami diabaikan,” kata-
nya.
Mohideen berkata, CAP meng-

gesa Kementerian Pertanian dan
Keterjaminan Makanan (KPKM)
meningkatkan kecekapan salu-
ran pengedaran makanan.
“Fungsi orang tengah perlu di-

kurangkan bagi mewujudkan pa-
saran langsung dan menambah
baik rantaian bekalan yang boleh
membantu mengurangkan kos,”
katanya.

SUMMARIES
Georgetown: Persatuan Pengguna Pulau Pinang (CAP) menggesa Kementerian Perdagangan Dalam Negeri dan Kos Sara
Hidup (KPDN) bersama Lembaga Pemasaran Pertanian Persekutuan (FAMA), mengambil tindakan segera bagi menangani isu
kenaikan harga sayur-sayuran dan buah-buahan tempatan di pasaran. Ia susulan tinjauan CAP baru-baru ini yang mendedahkan
kenaikan harga mendadak dalam tempoh hanya dua minggu. Presiden CAP, Mohideen Abdul Kader, berkata melalui tinjauan
harga kacang didapati melonjak daripada RM9 kepada RM17.

AUTHOR: No author available     SECTION: NASIONAL     PAGE: 6     PRINTED SIZE: 167.00cm²     REGION: KL
MARKET: Malaysia     PHOTO: Black/white     ASR: MYR 2,815.00     ITEM ID: MY0061733996

Page 2 of 2

10 DEC, 2024

KPDN digesa tangani kenaikan harga sayur,
buah

Berita Harian, Malaysia


